
Im Speisesaal erlauscht

We gahts au mit em Bei, Frau Wunderli?

Ja, wes eso gaht, wäme dumm fallt -
es tuet mer im lingge W/ade immer weh -
Sind Si bim Toggter gsi?

Bim Toggter? wüßt nüd worum - ich
gibe nüt uf d Toggter! dFrau Lugibüehl
hät mer e Salbi ggii -

*
So Frau Wunderli, was macht ires Bei
hüt?

Dangge - d Frau Lugibüehl seit, ich soll
Kamillethee tringge, drümal im Tag e

Tasse voll, uhni Zugger - und am Zmit-
tag Meerräätech -

Und - Frau Wunderli?
Es isch hüt ehnder echle schlechter - aber
immerhi nuch gad ordeli - d Frau Lugibüehl

hät mer jetz vu irne Pille ggii -
tängged Si: vergäbis! es sind Abfüerpille,
aber de hälfed überaal echlei naache -
Gueti Besserig wiiters, Frau Wunderli!

*
We gahts au immer, Frau Wunderli?
Nüt äpartis leider! aber d Frau Lugibüehl
seit, das sig de natürli Reakzion - seit
si -
So, seit si?

Ich nime jetz nuch all Tag drii Tasse
Lehmwasser - und d Frau Lugibüehl git
mer vu irem Gonnjagg - immer zum
Znüni und vor em Znachtässe es Glesli -

So, Frau Wunderli?
Fraged Si gschiider nüd! Dr Gonnjagg
nützt ä nüüt! Es isch halt afed en alts
Bei, wüssed Si! aber dFrau Lugibüehl

meint, ich soll sorgfeltig massiere
immer vum Härz ewääg -
Ich ha gmeint, gäged ds Härz zue -
Ich has ä gmeint, aber dFrau Lugibüehl -

*
Und - Frau Wunderli?
Ich riibes jetz mit essigsuurer Tonäärde
ii und mache Wächselbeder mit Heu-
blueme - das sig das alleribest, seit d Frau
Lugibüehl - wägetem seelische Iifluß,
wüssed Si! ä der tänggt me viil zwänig!

*
Hät dr seelisch Iifluß bbesseret, Frau
Wunderli?
Wernes ninnt - es tuet mer bis under
d Achsle ufe delengeri wehner - und das

ganz Bei isch gschwulle und füürrot -
d Frau Lugibüehl meint, das chäm vum
Alter -
Wetted Si ächt nüd emal zumene Toggter,

Frau Wunderli?
Ich has ä schu tännggt - jä nu - oder
was meined Sie? - under üüs gseit, ich
gibe ja nüüt druf aber was meined Si

zuenere Färnbehandlig wüssed Si vu
Herisau - d Frau Lugibüehl meint, es

sig öppis draa -
*

Und we gahts, Frau Wunderli?

Ja gälted si - ich bin also do geschter
doch zum Toggter
Ebenebe! und was seit er?

Ach de chännd doch nüt! Ich hanem
gseit, ich sig em Morged gfalle - vu dr
Behandlig natüürli käs Wort - d Frau
Lugibüehl hät gmeint, es sig gschiider,
ich sägi nüt - sust heb dr Toggter es

Vorurteil!

Jaja, da händ si rächt kaa - d Toggter
meined ja soweso, eifach Fraue verstan-
ded nüüt und sii wüssed alls besser! Also
gueti Besserig wiiters! Kaspar Freuler

Über 15 MILLIONEN Stumpen mit Beißer"
beträgt die Schweiz. Rekordproduktion pro 1956.

^ Zenith-Corona
zu 15 oder 20 Rp.

«Solange solches Wetter herrscht zieheich das Seepferdchen vor!»

Zenith-Corona wirkt elegant und nicht klotzig im
Mund; wird deshalb vom Zigarettenraucher geschätzt.

Zenith-Corona 20, 5-Stück-Etuis Fr. 1.
Zenith-Corona 15, 2 x 5 Stück Fr. 1.50

Hersteller: GAUTSCHI & HAURI, REINACH

HOTEL PILATUS HERGISWIL am See
Reizend am See gelegen mit entzückender Terrasse. Ständiges
Hausorchester. 'Pilatuskeller» Tel.(041) 7515 55 J. L. Fuchs

NEU ERBAUT

GARTEN JVl) HOTEL
WINTERTHUR

Alle Zimmer mit Bad, Radio, Telephon
Restaurants, Bar, Konferenzräume

Großer Parkplatz, Garage

Telephon 052/62231 Telex 52 868

begeistert jeden Leicht-Raucher!

